
				இப்பக்கம் மெய்ப்பு பார்க்கப்படவில்லை
86
மாக்கவி, தேசியகவி, புதுமைக்கவி என்றெல்லாம் போற்றப்படுபவராக பாரதியார் வாழ்ந்த போதிலும், அவருடைய கவிதைகளைத் துருவி ஆராய்ந்தோர் அவரைப் பழைமையின் பாதுகாவலன் எ ன்  ேற சொல்வர். அத்தகைய பழைமைப் பாதுகாவலரின் தாசகை வாழ்ந்த நம் புரட்சிக் கவிஞர் பாரதிதாசனே, பழைமையின் பகை வராகவும், மூடநம்பிக்கைகள் என்னும் விலங்குகளைத் தகர்த்தெறிந்து, பழைமை என்னும் சிறையினின்று சிலிர்த் தெழுந்து அச் சிறைக் கதவுகளைப் பெயர்த்து வெளிக் கிளம்பும் சிங்கம் எனத் திகழ்ந்தார் எனில் மிகையன்று.
பாவேந்தர் தம்மைப் பாரதிக்குத் தாசன் என்று, அவர் மீது கொண்ட பற்றின் காரணமாகக் கூறிக்கொண்ட போதிலும், எல்லாத் துறைகளிலும் அவருக்குத் தாசராக இல்லாமல் தமக்கெனச் சில புதுப்பாதைகளை வகுத்துக் கொண்டார்.
இவர் உண்மையிலேயே பாரதிக்கு முழுத் தாசராக இருந்திருப்பின், பாரதியின் சீடர்களும் பக்தர்களும் இன்றையத் தினம் பாவேந்தரின் தாசர்களாகி இவரைப் பெரும் புகழுக்கு ஆளாக்கியிருப்பர். இவரது நூற்ருண்டு விழாவும் ஒராண்டல்ல அதற்கு மேலும் நடந்திருக்கும். பாவேந்தரும் பகுத்தறிவுப் பகலவகைத் திகழ்ந்திருப் பதற்குப் பதிலாக மூடநம்பிக்கைகளின் முழு உருவமாகத் திகழ்ந்திருப்பார். பாரதிக்கும் அவர்தம் தாசருக்கு மிடையே காணப்பட்ட இந்த முரண்பாடுகள் சிந்திக்கத் தக்கவை.
உழவுக்கும் தொழிலுக்கும் வந்தனே செய்வோம்’ என்று பாடிய பாரதியார் தாம் தொழிலாளர்க்குத் தெய்வ நம்பிக்கை தோன்றச் செய்யும் பாடல்களையும் பாடி வைத்தார். ஆனல் பாவேந்தரோ, கடவுள் பெயரைச் சொல்லித் தொழிலாளரை வருத்துவோரைப் பார்த்து காப்பார் கடவுள் உம்மைக் கட்டையில் நீர் போகு

				 இப்பக்கம் கடைசியாக 9 ஆகத்து 2018, 14:10 மணிக்குத் தொகுக்கப்பட்டது.

